ՆԱԽԱԳԻԾ

                    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

                                                             ՈՐՈՇՈՒՄ

                                <<__>>   -------------------- 2017 Թ. N__---Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի  N84-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
        Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը որոշում է.

       1. Հայաստանի Հանրապետության կառավարության 2016 թվականի փետրվարի 4-ի <<Պետական գույքն օտարելու մասին>> N84-Ա որոշման /այսուհետ՝ որոշում/  3-րդ կետի   1-ին ենթակետում <<մեկ տարվա ընթացքում>> բառերը փոխարինել <<երկու տարի վեց  ամսում>> բառերով:

        2.  Հայաստանի Հանրապետության կառավարությանն առընթեր պետական գույքի կառավարման վարչության պետին՝ մեկամսյա ժամկետում Ընկերության հետ կնքել 2016 թվականի մարտի 15-ին կնքված թիվ 766-Օ պետական գույքի օտարման պայմանագրում սույն որոշումից բխող փոփոխություններ կատարելու մասին համաձայնագիր՝ սահմանելով, որ համաձայնագրի պայմանները կիրառվում են 2017 թվականի մարտի 15-ից և համաձայնագրի նոտարական վավերացման հետ կապված ծախսերը ենթակա են իրականացման Ընկերության միջոցների հաշվին:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի  N84-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 ՀՀ կառավարության որոշման նախագծի ընդունման անհրաժեշտության վերաբերյալ

   ՀՀ կառավարության 2016 թվականի  փետրվարի 4-ի <<Պետական գույքն օտարելու մասին>> N84-Ա որոշմամբ <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմ​նարկին ամրացված՝ ՀՀ Շիրակի մարզի Գյումրի քաղաքի Ղանդիլյան փողոցի 51, 51/9, 51/10 և 51/11 հասցեներում գտնվող անշարժ գույքն ուղղակի վաճառքի ձևով օտարվել է <<ՍԱՍՍՏԵՔՍ​>> սահմանափակ պատասխանատվությամբ ընկերությանը:
  Համաձայն Հայաստանի Հանրապետության կառավարությանն առընթեր պետական գույքի կառավարման վարչության և ընկերության միջև կնքված պայմանագրի ընկերությունը տեքստիլի արտադրություն կազմակերպելու նպատակով պայմանագրի կնքման օրվանից մեկ տարվա ընթացքում պետք է իրականացներ 2 293 400 եվրոյին համարժեք ՀՀ դրամի ներդրում:
 Պայմանագրի կնքումից հետո <<ՍԱՍՍՏԵՔՍ>> ՍՊԸ-ն կատարել է բավականաչափ ներդրումներ, որոնց շնորհիվ հիմնովին վերանորոգվել է նշված հասցենեում գտնվող խարխուլ մասնաշենքերը, ինչպես նաև կատարել և կատարվում են այլ շինարարական աշխատանքներ:
  <<ՍԱՍՍՏԵՔՍ​>> ՍՊԸ-ն Վարչություն է ներկայացրել փաստացի կատարված աշխատանքների վերաբերյալ  407 112  եվրոյին համարժեք ՀՀ դրամի փաստաթղթեր՝ միաժամանակ հայտնելով պարտավորությունների ամբողջական կատարման անհնարինության պատճառների վերաբերյալ՝ ինչը պայմանավորված է տարածքում ապօրինի բնակվող անձանց վերաբնակեցնելու գործընթացի հետ: Ընկերությունը միաժամանակ խնդրել է ստանձնած պարտավորությունների կատարման վերջնաժամկետը երկարաձգել, որը հնարավորություն կտա ընկերությանը պայմանագրային պարտավորություններն ամբողջովին ավարտին հասցնել:

  Վերը նշվածի վերաբերյալ ՀՀ ԿԱ ՊԳԿ վարչության համապատասխան գրություն է ներկայացրել ՀՀ կառավարության աշխատակազմ՝ պատասխան որի ստացվել է ՀՀ վարչապետի համաձայնությունը ներդրումների կատարման ժամկետի երկարաձգման վերաբերյալ: 
  Հաշվի առնելով վերը նշվածը՝ անհրաժեշտություն  է առաջացել  ներկայացված  նախագծով  ՀՀ կառավարության 2016 թվականի փետրվարի 4-ի  N84-Ա որոշման մեջ կատարել փոփոխություն, համաձայն որի ներդրումային պարտավորությունների կատարման ժամկետները կերկարաձգվեն ևս մեկ տարի վեց ամսով:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի  N84-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ
ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 <<Հայաստանի Հանրապետության կառավարության 2016 թվականի փետրվարի               4-ի  N84-Ա  որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի  N84-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2016 թվականի փետրվարի 4-ի  N84-Ա  որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՓԵՏՐՎԱՐԻ 4-Ի  N84-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
<<Հայաստանի Հանրապետության կառավարության 2016 թվականի փետրվարի 4-ի   N84-Ա  որոշման մեջ փոփոխություն կատարելու մասին>>

   ՀՀ կառավարության որոշման  նախագիծը    մշակվել  է  հիմք ընդունելով՝
       <<Իրավական ակտերի մասին>> ՀՀ օրենքը:
<<Հայաստանի Հանրապետության կառավարության 2016 թվականի փետրվարի  4-ի  N84-Ա  որոշման մեջ փոփոխություն կատարելու մասին>>                                                       ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացու-թյուն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն 17.05.2017թ.                  01/11-1/8461-17
	1.Նախագծի 1-ին կետում նշված «3-րդ կետում» բառերն առաջարկում ենք փոխարինել «3-րդ կետի 1-ին ենթակետում» բառերով:

2.Միևնույն ժամանակ առաջարկում ենք Նախագիծը համապատասխանեցնել «Իրավական ակտերի մասին» ՀՀ օրենքի 44-րդ հոդվածի 2-րդ մասի պահանջներին:


	1.Ընդունվել է
                                                                2.Քննարկվել է
	1. Նախագծի 1-ին կետը խմբագրվել է:
2. Իրավական ակտերի մասին» ՀՀ օրենքի          44-րդ հոդվածի դրույթները վերաբերում են Իրավական ակտի պաշտոնական տեքստի ստորագրմանը:

	<<ՍԱՍՍՏԵՔՍ>> ՍՊԸ                  08.06.2017թ.
	Առաջարկվել է որոշման 3-րդ կետի 1-ին ենթակետում <<մեկ տարվա ընթացքում>> բառերը փոխարինել <<երկու տարի վեց ամսվա ընթացքում>>
	Քննարկվել է
	Առաջարկությունը գրությամբ ներկայացվել է ՀՀ կառավարության աշխատակազմ, ի պատասխան որի ստացվել է համաձայնելու վերաբերյալ  ՀՀ վարչապետի 20.06.2017թ. N02/23.11/14291-17 հանձնարարականը:

	ՀՀ արդարադատության նախարարություն 06.06.2017թ. N01/9569-17
	1.«Հայաստանի Հանրապետության կառավարության 2016 թվականի փետրվարի 4-ի N 84-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) լրացուցիչ հիմնավորման կարիք ունի, քանի որ բացակայում է Նախագծի հիմնավորման մեջ նշված «ՍԱՍՍՏԵՔՍ»   ՍՊԸ-ի կողմից  ՀՀ կառավարությանն  առընթեր պետական գույքի կառավարման վարչություն ներկայացված` Նախագծում նշված տարածքում ապօրինի բնակվող անձանց վերաբնակեցնելու գործընթացի հետ կապված, պարտավորությունների ամբողջական կատարման անհնարինության պատճառների մասին հավաստող տեղեկատվությունը, որը կհավաստեր հիշյալ հանգամանքով պայմանավորված պարտավորությունների ամբողջական կատարման անհնարինության մասին: 
2.Բացակայում է ՀՀ վարչապետի`  ներդրումների կատարման ժամկետի երկարաձգման վերաբերյալ համաձայնությունը, որին համապատասխան ՀՀ  կառավարության 2016 թվականի փետրվարի 4-ի N 84-Ա որոշման մեջ փոփոխություն կատարելու մասին Նախագիծ պետք է մշակվի:


	1. քննարկվել է
2. ընդուվել է      ի գիտություն


	1. ՀՀ կառավարությանն  առընթեր պետական գույքի կառավարման վարչության կողմից գույքը «ՍԱՍՍՏԵՔՍ»   ՍՊԸ-ին փաստացի հանձնելիս հողատարածքում առկա վագոն-տնակները արդեն իսկ բնակեցված էին:
2.ՀՀ Վարչապետի համապատասխան հանձնարարականները կցվել են:


